
IZVJEŠTAJ KOORDINATORA ALF BiH O AKTIVNOSTIMA GLAVNE KANCELARIJE I MREŽE ALF

ZA PERIOD: OKTOBAR 2009. – DECEMBAR 2010.

a. Aktivnosti

Od 1-3 Oktobra 2009 godine u Tuzli održan je prvi godišnji sastanak članica Anna Lindh BiH mreže.

Prvom sastanku članica ALF mreže BiH prisustvovalo je 30 učesnika koji su predstavljali 22 organizacije - članice mreže. Na samom početku rada ALF mreže BiH dogovoreno je da se ovaj sastanak održi u vidu Osnivačke skupštine ALF mreže BiH te da se odmah pristupi izboru upravnih tijela ALF mreže BiH kao i da se otpočne proces izrade Razvojnog i Akcionog plana ALF mreže BiH.

Dokumenti / tijela koji su usvojeni tokom sastanka su:

· Interni pravilnici ALF mreže BiH

· Etički kodeks (koji je usvojen na kraju trećeg dana nakon uvrštenih izmjena)

· Rezultati rada svih radnih grupa
· Upravni odbor ALF BiH
Krajem Oktobra 2009 implementirana kampanja „Mladi-odgovorni-tolerantni“
Helsinški Parlament Građana Tuzla /Omladinski Resursni Centar Tuzla je u saradnji sa partnerskim organizacijama organizovao Omladinsku Kampanju „Mladi-odgovorni-tolerantni“. Ova kampanja je dio projekta „You(th) are hope for B&H“ podržanog od strane Vlade Kraljevine Nizozemske (MATRA KAP program). Dio kampanje (distribucija promotivnog materijala), je kao zajednička aktivnost članica ALF BiH, finansiran od strane ALF, u iznosu od 264 €.
Kampanja se izvodila u: Srebrenici, Vlasenici, Šekovićima, Zvorniku, Milićima, Živinicama, Bijeljini, Derventi, Doboju, Maglaju, Modriči, Gradačcu, Brčko distriktu BiH, Prijedoru, Bosanskom Petrovcu, Tuzli, Bratuncu i Priboju, Kampanju je implementiralo ukupno 21 organizacija, članice Omladinske Mreže BiH.

Glavni cilj kampanje je bio promocija omladinske (građanske) participacije u ciljanim regijama kao i promocija tolerancije, zajedničkog rada, anti diskriminacije i svih ostalih demokratskih vrijednosti, kao i razvijanje svijesti o potrebama mladih ljudi u lokalnim zajednicama ciljanih regija.

Kampanja se sastojala od nekoliko segmenata:

· izrada i lijepljenje plakata sa "omladinskim porukama".

· Distribucija majica sa "omladinskom porukom"

· Postavljanje naljepnica sa omladinskom porukom na najfrekventnija mjesta u gradovima ciljanih regija

· Organizovanje PET CENTRALNIH uličnih kampanja u: Doboju, Bratuncu, Brčko distriktu BiH, Priboju i Bijeljini.

Godišnji sastanak šefova mreža Geteborg, 6. – 8. Decembar 2009.

Predstavnici ALF mreža iz preko 40 zemalja Evrope i Mediterana okupili su se od 6. do 8. novembra u Gothenburgu na godišnjem generalnom sastanku glavnih kancelarija Anna Lindh Fondacije. BiH je na ovom sastanku predstavljao Miralem Tursinović, predsjednik ORC-a Tuzla i nacionalni koordinator ALF Mreže u BiH. 

Na sastanku je usvojen program ALF-a za 2010. godinu, u što je uključena i publikacija prvog Izvještaja o međukulturalnoj saradnji, kao i održavanje sljedećeg ALF Foruma u martu u Barceloni, gdje će se okupiti preko 500 aktivista iz 43 zemlje Evrope i Mediterana. 

U decembru je Boško Vlajić, administrator u hCa / ORC Tuzla, te asistent koordinatora ALF-a BiH iz ORC Tuzla otišao raditi u Afganistan (poželimo mu sreću!). Umjesto njega u našoj organizaciji angažovana je Mirjana Stamenković. U okviru ovoga, poslali smo upit članicama o izmjeni asistenta ALF BiH. Ukupno 11 članica je odgovorilo.
Konferencija “Dijalog među kulturama centralnog Mediterana” u organizaciji Fondazione Mediterraneo
Na inicijativu Fondazione Mediterraneo, 12. i 13. februara 2010., u Napulju su se sastali koordinatori ALF Mreža iz: Albanije, Bosne i Hercegovine, Italije, Rumunije i Slovenije. BiH je predstavljao Miralem Tursinović – koordinator ALF za BiH. U povodu toga, Fondazione Mediterraneo je organizovala konferenciju  tokom koje su Italijanski članovi ALF-a i gore pomenuti koordinatori mreža imali priliku da razgovaraju o mogućim zajedničkim projektima i akcijama.

FORUM ALF

U Barceloni (Španija) je od 4. do 7. marta održan Anna Lindh Forum 2010. Barcelona je, kao mjesto u kome je i začeta Euro-mediteranska saradnja i partnerstvo, ovoga puta ugostila preko 1.000 predstavnika civilnog društva iz 43 uemlje Euromediteranske Unije.Tokom tri dana Foruma, učesnici su imali mogućnost da razmijene ideje, izgrade nova partnerstva i definišu prioritete u aktivnostima, uključujući i jačanje edukativnih, i programa mobilnosti, kao i rada na pitanjima migracija.

Forum u brojkama: 43 euromediteranske zemlje su prisustvovale, 1022 registrovana učesnika, 588 NVO-a, 52 predstavnika međunarodnih medija, predstavljeno je 166 projektnih ideja i dobrih praksi, na sajmu je bilo postavljeno 107 štandova, održano je 47 tematskih radionica, partnerskih debata i informativnih sesija. 

Na forumu su iz BiH učestvovali predstavnici: ORC /hCa Tuzla, Corridor Sarajevo, Međunarodni centar za mir Sarajevo (festival sarajevska zima). 
Napoli film festival

U okviru ostvarene saradnje sa Fondazione Mediterraneo – Napulj, Italija, tokom maja hCa / ORC Tuzla je poslao poziv mladim režiserima iz BiH za slanje kratkih filmova za Napuljski filmski festival. Izvršili smo selekciju i u Napulj poslali sljedeće kratke filmove:

1.  “SAM” – Scenario i režija Zoran Radonjić 

2. „Kad porastem – biću dijete“ kratki dokumentarac učenika tehničke škole Brčko, pod rukovodstvom profesorice Nusrete Džinić
Filmovi su prikazani u okviru sekcije „Balcani con vista“. 

Isto tako, primili smo prijave i odabrali dva mlada kandidata za članove žirija za ovogodišnji Napoli film festival, koji se održava od 8. do 10. juna. To su: Sabina Pstrocki, Međunarodni Multireligijski Interkulturalni centar Sarajevo (IMIC) i Branislav Đaković, Mostarski teatar mladih. Nažalost, zbog finansijskih poterškoća sa kojima se suočila ALF Italija, članovi žirija nisu otputovali u Italiju
Tokom maja smo za ovogodišnju EuroMed nagradu 2010. „Zajedno do ekološke održivosti“, ispred ALF Bosne i Hercegovine nominovali smo „Eko-Oko“ – Festival Ekološkog filma, u organizaciji Međunarodnog Centra za mir, Internacionalnog festivala Sarajevo „Sarajevska zima“. Za ovu nagradu je ukupno pristiglo 56 nominacija.

Tokom maja smo završili smo izvještaj za Step 3, u okviru Anna Lindh Foundation BIH, te pripremili plan nastavka aktivnosti za naredni period (Step 4). U okviru ovoga zamolili smo pismeno i usmeno članice ALF BiH da nam se obrate sa svojim prijedlozima, idejama, komentarima i preporukama vezanim za akcioni plan za 2010-2011. Ukupno 18 članica ALF BiH se javilo sa svojim komentarima.
Tokom maja smo, obzirom da smo uočili da je određen broj članica ALF BiH neaktivan, poslali poruke članicama, kako bi revidirali spisak mreže. 

 
Koordinacija odlaska učesnika iz Bosne i Hercegovine na trening u Limassol, Kipar

Organizacija Jeunesses Musicales International (www.jmi.net) i Cultural movement Epilogi sa Kipra u periodu od 15. do 20. septembra ove godine u Limassolu, Kipar organizovala je Trening pod nazivom "Towards Intercultural Cities through Youth Music Activities". Trening se finansira od strane EU Youth in Action programa i European Youth Foundation. U okviru ostvarene saradnje sa ovom organizacijom, izvršili smo selekciju, pripremu i koordinaciju mladih iz BiH koji će učestvovati na ovom događaju. Oni su: VANJA MARKOVIĆ - PRONI Centar za omladinski razvoj Bijeljina; SINIŠA ALEKSIĆ - Udruženje urbanih umjetnika MANIFEST Prijedor; BOJANA OŽEGOVIĆ - Partnerski Omladinski Pokret (POP) Banja Luka; ADMIR HASANAGIĆ - Fondacija Tuzlanske zajednice Tuzla; BOJANA SEKULIĆ - PRONI Centar za omladinski razvoj Bijeljina – Brčko i SINIŠA JOVIČIĆ - Centar za omladinu Derventa.

 “Podrška dijalogu kroz nenasilje” Kreiranje platforme za promociju nenasilnog rješavanja konflikata i društvene odgovornosti u konfliktnim i post-konfliktnim regijama, Napulj, Italija, 14. – 18. Oktobar 2010.

U okviru ostvarene saradnje sa Izraelsko-Palestinskom mirovnom organizacijom “Combatants for peace”, a u organizaciji Anna Lindh Fondacije i Fondacije Mediteran iz Italije, preuzeli smo organizovanje i pripremu za odlazak učesnika iz BiH na sastanak u Napulju. Radi se o sastanku nevladinih i mirovnih aktivista koji su na neki način bili uključeni u konflikte i ratna dešavanja, a sada rade na aktivnostima nenasilja, uspostave mira i pomirenja. Osim predstavnika iz BiH, na sastanku će učestvovati i mirovni aktivisti – demobilisani vojnici i borci iz: Sjeverne Irske, Izraela, Palestine, Kipra i Južne Afrike. Planirano je da iz BiH učestvuje 6 učesnika. Jedan od mogućih rezultata ovoga sastanka će biti kreiranje alijanse/ međunarodnog pokreta bivših boraca i društvenih aktivista za borbu protiv nasilja. 

Selekcija najboljih priča iz BiH za konkurs “Sea of Words” (More riječi)
Tokom oktobra izvršili smo selekciju tri kratke priče iz BiH za ovogodišnji konkurs “Sea of Words” („More riječi“) u organizaciji Fondacije Anna Lindh (ALF) i IEMED-a, Španija. U okviru treće edicije konkursa „More riječi“, pristiglo je ukupno 336 kratkih priča iz zemalja Euro-mediteranske regije, od kojih 7 iz BiH. Nakon selekcije, odabrane su tri priče iz BiH:

1. Luka Čuljak - They shoot people, don't they? 

2. Petar Mitrić - Čovjek koji je premotao vrijeme
3. Aida Herceg – Geto

Tokom jula smo članicama ALF poslali poziv ALF-a za apliciranje na projekte. 

Godišnji sastanak šefova ALF Brisel, 2. – 4. Decembar 2010
Učešće BH koordinatora mreže Anna Lindh Fondacije na godišnjem sastanku šefova mreža u Briselu, od 2. do 4. decembra. Na godišnjem sastanku su se okupili aktivisti iz preko 40 zemalja Evrope i Mediterana. Sastanak organizuje Anna Lindh Fondacija i  King Badouin Fondacija. Sastanak se fokusirao na debati o predloženoj strategiji i smjernicama za sljedeću fazu ALF-a (2011-2014). Više informacija na stranici: 
http://www.euromedalex.org/news/annual-heads-network-meeting-brussels-3-4-december-2010
b. ČLANICE ALF BiH i komunikacija sa članicama ALF BiH
Tokom čitavog perioda vršili smo konstantnu komunikaciju sa članicama ALF BiH, u što se svodilo: redovno obavještavanje o svim aktivnostima ALF, redovno pozivanje na aktivnosti, redovnu korespodenciju vezanu za učešće u aktivnostima, pitanja, prijedloge, saradnju i slično. Određen broj članica ALF BiH je u proteklom periodu jako malo (ili nimalo) učestvovao u aktivnostima ALF BiH, te u komunikaciji. To su: Vijeće Mladih Općine Konjic, Udruženje Mladih Tuzle, proMENTE socijalna istraživanja Sarajevo, JAZZ fest Sarajevo, Sarajevski otvoreni centar Sarajevo, NVO Prijatelji Banja Luka, Omladinski Centar Jajce. Određen broj članica (18 članica) ALF BiH je učestvovao u međunarodnim aktivnostima ALF.
Broj članica se, od oktobra 2009, kada smo imali 32 članice, danas popeo na 52 članice. Dvije organizacije su istupile iz mreže (NVO Gariwo i Fondacija Imam petlju Gariwo“), jedna organizacije se ugasila (Udruženje mladih Monnet Centar Bosanski Petrovac), a 3 organizacije su izjavile da žele da ostanu pasivne (MAK most Doboj, Omladinski centar Jajce i HO Prijateljice Tuzla).
c. Implementacija akcionog plana: 
Na prvom sastanku ALF BiH doneseni su neki prijedloz implementacije razvojnog i akcionog plana ALF mreže BiH. U nastavku slijedi šta je od svega napravljeno:

1. CILJ: Prezentacija i promocija ALF i poruke ALF

Rezultati:

· Promovisati ALF mrežu BiH i na regionalnom i na državnom nivou - koristeći postojeće resurse organizacija članica uz obezbjeđivanje podrške od strane ALF.

Mreža je kroz aktivnosti ORC-a, te nekih članica mreže promovirana na regionalnom i državnom nivou (podjela materijala, učešće u aktivnostima, promocije u medijima i sl.)

· Održati inicijalne informativne sastanke sa prestavnicima vlasti u BiH – opštinski, kantonalni, entitetski i BiH nivo 

Održano je nekoliko informativnih sastanaka sa predstavnicima opština (Tuzla, Brčko, Bijeljina).

· Obezbjediti dobru saradnju sa medijima u BiH kroz sledeće aktivnosti:

· Izrada baze podataka i kontakta svih medija sa kojima se ostvaruje saradnja koristeći iskustva i kontakte članica ALF mreže BiH u cilju promocije ALF mreže BiH

Napravljena je baza podataka medija u BiH

· Organizovati koktel za novinare

· Izraditi promotivni film o ALF i ALF mreža BiH

· Raditi na emisijama za medije 

· Izraditi promotivne džinglove

Nije bilo sredstava

· Održavati redovne sastanke sa predstavnicima vlasti u BiH

· Organizovati Okrugle stolove 

· Izraditi promotivne materijale ALF mreže BiH

· Izraditi internet stranicu ALF mreže BiH

· Napraviti Info point/Info tačku za ALF mrežu BiH

Nije bilo sredstava

· Uspostaviti i održavati dvosmjernu komunikaciju sa korisnicima, članicama i javnostima sa kojima će ALF mreža BiH raditi u budućnosti 

Komunikacijama sa korisnicima i članicama je od HoN tekla dobro, komunikacija nazad od nekih članica nije bila dovoljna.

2. CILJ: Strateško planiranje i procjena rada 

Rezultati:
· Izraditi sledeće interne politike i pravilnike:
· Pravilnik o radu skupštine
· Etički kodeks
· Pravilnik o radu Etičkog suda
· Pravilnik o radu Upravnog odbora
· Treba biti urađen u narednom periodu
· Pravilnik i procedure o učlanjenju u ALF mrežu BiH (obrasci na internetu, kriteriji pristupanja, kriteriji isključenja, prava i obaveze članica ALF mreže BiH)
Prava i obaveze članica, te kriteriji isključenja postoje već unutar internih pravila i etičkih kodeksa, obrasci na internetu su još uvjek na zvaničnoj stranici ALF-a
· Za evaluaciju koristiti participativne metode evaluacije i monitoringa
· Monitoring po projektima (za ovu stavku je kasnije utvrđeno da ovo ne radi ALF mreža BiH nego ALF centralni ured)
· Mrežni monitoring 
· Evaluacija – externa i interna 
· Rezultati evaluacija - od strane UO se upućuju ka Skupštini na usvajanje 
· Razviti evaluacijske/monitoring obrasce koji bi bili unificirani za članice mreže i jednostavni za korištenje 
3. CILJ: Ulaganje u identitet mreže 

Rezultati:
· Uspostaviti sledeća upravna tijela ALF mreža BiH:
· Forum – sastaje se svake četiri godine i čine ga sve članice ALF mreža BiH – vidjeti za apliciranje za sredstva
· Skupština – bira je Forum i broji 30 delegata izabranih po teritorijalnom principu i vodeži računa o sastavu tj. uključenju članica u Skupštinu po djelatnosti kojima se bave članice na način da sve oblasti imaju svog predstavnika, Skupština i svi njeni organi donose odluke nadpolovičnom većinom izabranih članica, 
· Upravni odbor – već izabran 
· Nadzorni odbor – nije dobio podršku 
· Etički sud – bira ga skupština i broji 5 članova i donosi odluke konsenzusom - razgovarati na sastanku o potrebama osnivanja
· Proširenje ALF mreže BiH
· Svaka članica ima pravo da predlaže nove članice 
· Izraditi promotivne materijale koji bi se dostavili parterskim organizacijama 
· Koristiti internet prezentacije članica za linkove o ALF mreži BiH 
· Organizacija koja aplicira za članstvo u ALF mrežu BiH treba imati preporuku od strane neke od članica – ili se informacije o potencionalnoj članici mogu dobiti i direktnim kontaktom Glavne kancelarije prema članicama koje se bave oblašću rada potencionalne članice ili se teritorijalno nalaze u blizini neke od članica 
· Organizacije bi trebalo da plaćaju članarinu za ALF mrežu BiH s tim da bi Skupština donijela odluku o visini članarine (sredstva od članarine bi se mogla koristiti za Fond solidarnosti)
· Kriteriji za članstvo 
· Minimalno jedna godina rada
· Registracija na sudu
· Detalji o organizaciji, kontakti i adresa
· ALF mreža BiH ne bi primala članice iz reda državnih izvršnih organa, organizacije i pojedince koji promovišu ne-toleranciju, segregaciju i strane organizacije 
4. CILJ: Strategije za izgradnju partnerstva i osiguranje resursa  

· Proširiti „Ličnu kartu“ organizacija članica ALF mreže BiH 
· Kapaciteti i usluge koje posjeduje organizacija
· Potrebe za razvoj organizacije
Planira se u narednom periodu
· Napraviti internet stranicu koje će tehnički pojednostaviti kooperaciju između koordinatora ALF mreže BiH kao i članica, te Upravnog odbora
Nema sredstava u ovoj godini
· Sastanci Koordinatora mreža

· Feedback 
· Pravci djelovanja 
Postoji feedback

· Izraditi PR strategiju 

· CD

· DVD

· Brošure

· Priče

· Internet 

· Ostvariti regionalno povezivanje sa drugim ALF mrežama i sličnim regionalnim mrežama – ostvareno sa ALF Italija
· Napraviti plan informisanje stranih međunarodnih organizacija, ambasada i drugih intitucija o ALF mreži BiH

· Sve članice ALF mreže BiH prosleđuju informacije o projektima, donatorima koristeći internet stranicu ALF mreže BiH
· Koordinatori mreže/UO se povezuju sa drugim mrežama – npr. NVO Vijeće
· Najmanje jedanput godišnje organizovati donatorsku večeru
· Organizacije se mogu predstaviti 
· Pozvati diplomatski kor, institucije i organizacije 
Kratkoročni akcioni plan

· Do kraja godine uključenje u regionalnu mrežu 
· Do kraja godine poslati cirkularno pismo svim relevantnim organizacijama i institucijama
· Do februara 2010 napraviti internet stranicu ALF mreža BiH i uraditi promotivne materijale (prije sastanka u Barseloni) – nije bilo sredstava
Prijedlozi koordinatora:

1. Izvršiti reviziju mreže ALF BiH – odrediti koje članice žele da učestvuju u radu i zajedničkim aktivnostima ALF BiH, koje žele da učestvuju samo u međunarodnim aktivnostima ALF, a koje žele da budu pasivne – učestvuju samo u pozivima na projektne prijedloge. Ovo će u mnogome olakšati rad i mreže i koordinatora.

2. Procijeniti kapacitete mreže i spremnost na saradnju u smislu razvoja zajedničkih projekata, za koje treba tražiti finansiranje iz drugih izvora.

Miralem Tursinović

Tuzla, 14.12.2010

